ՀԻՄՆԱՎՈՐՈՒՄ

1. Ընթացիկ իրավիճակը և իրավական ակտի ընդունման անհրաժեշտությունը. 
[bookmark: _Hlk164792927] Հայաստանի Հանրապետության առողջապահության նախարարության ««Յոլյան» արյունաբանության և ուռուցքաբանության կենտրոն փակ բաժնետիրական ընկերության կանոնադրական կապիտալն ավելացնելու, «Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ` Նախագիծ) համար հիմք է ընդունվել Կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» թիվ 1902-Լ որոշման հավելվածի «Առողջապահության նախարարություն» բաժնի միջոցառումների 28-րդ կետը: 	  
Նախագծով նախատեսվում է կատարել վերաբաշխում 567,746.6 հազ. դրամի չափով, մասնավորապես.     
1. «Աշտարակի բժշկական կենտրոն» ՓԲԸ-ն շինարարական աշխատանքների ընթացքում վարձակալական հիմունքներով տեղակայված է այլ հասցեում: Որպես աջակցություն նախատեսվում է հատկացնել 51,300.0 հազ. դրամ վարձակալության համար, որը հատկացվելու է 2025 թվականի մարտից մինչև 2026 թվականի օգոստոս ամիսը ներառյալ ժամանակահատվածի համար` մեկ ամսվա վարձակալության արժեքը 2,850.0 հազ. դրամ, վարձակալության գումարը նախատեսվում է հատկացնել 18 ամսվա համար` մինչև շինարարական աշխատանքների ավարտը: 2023 թվականի օգոստոսից մինչև 2025 թվականի փետրվար ամիսը ներառյալ հատկացվել են միջոցներ վարձակալության գումարների փոխհատուցման համար: «Աշտարակի բժշկական կենտրոն» ՓԲԸ-ի համար ամսական 2,850.0 հազ. դրամ վարձավճարն էական ֆինանսական ազդեցություն է ունենալու կազմակերպության ընթացիկ գործունեության և պարտավորությունների վրա: Դրանով էլ պայմանավորված նախատեսվում է տրամադրել ֆինանսական աջակցություն կազմակերպությանը մինչև նոր կառուցվող բժշկական կազմակերպության կառուցման ավարտը: Հաշվի առնելով, որ վարձավճարի մասով պարտավորությունը առաջացել է նոր մասնաշենքի կառուցմամբ պայմանավորված և Կազմակերպության համար հանդիսանում է  չնախատեսված ծախս, ինչպես նաև պետություն 2023թ. փոխհատուցում է այս մասով առաջացած ծախսը, հետևաբար սույն Նախագծով նախատեսվում է հատկացնել համապատասխան ֆինանսական աջակցություն: Միաժամանակ Կազմակերպության 2024 թվականի տարեկան գործունեության արդյունքում զուտ շահույթը կազմել է ընդամենը 978,9 հազ. դրամ:
2. «Քրեակատարողական բժշկության կենտրոն» ՊՈԱԿ-ի գործունեության բնականոն ընթացքն ապահովելու, բժշկական ծառայությունների մատուցման համար 2023 թվականին կազմակերպությանը հատկացվել էր 90,000.0 հազ. դրամ Արմավիր ՔԿՀ-ում տեղակայված կազմակերպության ստորաբաժանումների շենքային պայմանների բարելավման համար, փաստացի կազմակերպության կողմից նշված միջոցները ծախսվել են և որպես մնացորդ մնացել է 7,000.0 հազ. դրամ, անհրաժեշտ է իրականացնել նաև օդափոխության համակարգի տեղադրման և գործարկման աշխատանքներ` 14,308.1 հազ. դրամի չափով (կցվում է կնքված պայմանագիր), փաստացի անհրաժեշտ է 7,308.1 հազ. դրամ: 
Նախատեսվում է նաև իրականացնել կազմակերպության անձնակազմի համապատասխան տարբերանշաններով հանդերձանքի ձեռքբերում, որի համար անհրաժեշտ է 8,154.6 հազ. դրամ գումար (կցվում է կնքված պայմանագիր), կազմակերպությանը հատկացված միջոցներից առկա է 3,000.0 հազ. դրամ տնտեսված միջոցներ, փաստացի անհրաժեշտ է 5,154.7 հազ. դրամ: Ընդամենը «Քրեակատարողական բժշկության կենտրոն» ՊՈԱԿ-ին անհրաժեշտ է հատկացնել 12,462.7 հազ. դրամ, որից 7,308.1 հազ. դրամն օդափոխության համակարգի ներդրման համար և 5,154.7 հազ. դրամ համազգեստի ձեռքբերման համար: «Քրեակատարողական բժշկության կենտրոն» ՊՈԱԿ-ին ՀՀ պետական յուջեից հատկացվող գումարները նախատեսված են վերջինիս պահպանման ծախսերի համար: Բացի այդ,  ՊՈԱԿ-ի անձնակազմի համապատասխան տարբերանշաններով հանդերձանքը նախկինում հատկացվել է Արդարադության նախարարության քրեակատարողական ծառայության կողմից, քանի որ ՊՈԱԿ-ը հանդիսացել է վերջինիս ենթակայության հիմնարկ: Ներկայումս վերոնշյալ ծախսերը նախատեսված չեն ՊՈԱԿ-ի ծախսերի նախահաշվով, հետևաբար վերջինիս բնականոն աշխատանքային գործունեությունը ապահովելու համար, անհրաժեշտություն է առաջացել հատակացնել համապատասխան ֆինանսական միջոցներ: Հատկացումը նախատեսվում է կատարել ՀՀ առողջապահության նախարարության 1126. «Առողջապահության ոլորտում պետական քաղաքականության մշակում, ծրագրերի համակարգում և մոնիտորինգ»  ծրագրի 31002. «Առողջապահական կազմակերպությունների վերազինում» միջոցառմամբ նախատեսված ազատ (չբաշխված) միջոցների հաշվին:
3. Նախագծով նախատեսվում է նաև հատկացնել միջոցներ ՀՀ ԱՆ «Դատաբժշկական գիտագործնական կենտրոն» ՊՈԱԿ-ի Բերդ և Սևան քաղաքներում կառուցվելիք դատաբժշկական բաժինների շենքերի նախագծերի համալիր փորձաքննության համար, ինչպես նաև շրջակա միջավայրի ազդեցության գործակցի փորձաքննություն իրականացնելու նպատակով: Առկա է իրականացված գնման գործընթաց և ընտրված մասնակից: Պայմանագրի արժեքը կազմում է 3,000.0 հազ.  դրամ, հետագայում ևս 2,000. հազ. դրամ անհրաժեշտ կլինի պետական տուրքի վճարման համար: Անհրաժեշտ է հատկացնել 5,000.0 հազ. դրամ:
4. ՀՀ 2025 թվականի պետական բյուջեի «1053. Առողջահության համակարգի արդիականացման և արդյունավետության բարձրացում» ծրագրի «ՀՀ կայունացման և զարգացման Եվրասիական հիմնադրամի միջոցներից ֆինանսավորվող «ՀՀ-ում COVID-19 համավարակի պատրաստվածությանմակարդակի բարձրացում. կորոնավիրուսից առաջացող սպառնալիքի հայտնաբերում և արձագանքում» ծրագրի շրջանակներում շենքային պայմանների բարելավում» բյուջետային միջոցառման շրջանակում իրականացվում է «Վանաձորի բժշկական կենտրոն» ՓԲԸ-ի նոր ինֆեկցիոն կենտրոնի մասնաշենքի կառուցում, որն ավարտական փուլում է և շուտով նախատեսվում է բացումը: Այս փուլում, ի հայտ են եկել ընթացիկ շինարարական լրացուցիչ ծավալի աշխատանքներ, որոնք նախատեսված չեն եղել իրականացվող կառուցման աշխատանքների ծավալներում: Հաշվի առնելով, որ լրացուցիչ ծավալները գործող նախագծում նախատեսելու համար անհրաժեշտ է ժամանակ (պետք է համաձայնեցնել ՀՀ կայունացման և զարգացման Եվրասիական հիմնադրամի հետ, քանի որ կառուցման աշխատանքները ֆինանսավորվում են վերջինիս կողմից), ուստի ելնելով հարցի հրատապությունից (բացումը նախատեսվում է հուլիսին), ուստի «Վանաձորի բժշկական կենտրոն» ՓԲԸ-ի կողմից իրականացվել են վերոնշյալ լրացուցիչ աշխատանքները, իսկ սույն նախագծով նախատեսվում է փոխհատուցել կատարված ծախսերը` 3,275.0 հազ. դրամ գումարի չափով: 
5. Նախագծով նախատեսվում է նաև հատկացնել 15,000.0 հազ. դրամ գումար «Արարատի Հիվանդանոց ԲԿ» ՓԲԸ-ին Համակարգչային տոմոգրաֆի համար անհրաժեշտ շենքային պայմանների ստեղծման, սենյակային պայմանների ապահովման համար: ՀՀ կառավարության 2025 թվականի մարտի 13-ի թիվ 298-Ն որոշմամբ հատկացվել են ֆինանսական միջոցներ Համակարգչային տոմոգրաֆ ձեռքբերելու և Արարատի հիվանդանոց բժշկական կենտրոնում տեղադրելու համար:Ներկա պահին Համակարգչային տոմոգրաֆը հնարավոր չէ տեղադրել պայմանավորված շենքային պայմանների պատրաստ չլինելով, Կազմակերպությունը ֆինանսական միջոցներ չունի սեփական միջոցներով իրականացնելու նշված նախագծային և շինարարական աշխատանքները: 
6. Նախագծով նախատեսվում է նաև հատկացնել 5,300.0 հազ. դրամ գումար «Մարալիկի առողջության կենտրոն» ՓԲԸ-ին սոնոգրաֆիայի սարք ձեռք բերելու համար, որի համար հայտարարված մրցույթում հաղթող է ճանաչվել «Թեոֆարմա իմպորտ» ՍՊԸ-ն:   
7. Հաշվի առնելով ՀՀ քաղաքաշինության կոմիտեի կողմից ներկայացված գրությունը, ինչպես նաև հաշվի առնելով շինարարական աշխատանքների կատարման բնականոն ընթացքի ապահովումը նախատեսվում է կատարել վերաբաշխումներ ընթացիկ շինարարական աշխատանքներ միջև: Նախատեսվում է հատկացնել 427,533.2 հազ. դրամ Եղվարդի «Նաիրի բժշկական կենտրոն» ՓԲԸ-ի շինարարական աշխատանքների կատարման համար, նախատեսվում է կատարել նաև միջեռամսյակային վերաբաշխումներ «Ծաղկահովիտի ԱԿ» ՓԲԸ-ի համար հատկացված միջոցներից` շինարարական աշխատանքների փաստացի կատարողականների ժամանակին ֆինանսավորման նպատակով` կիսամյակում և 9 ամսում կատարելով հատկացված միջոցների ավելացում: 
8. Նախագծով նախատեսվում է նաև հատկացնել 6,590.0 հազ. դրամ «Գյումրու Էնրիկո Մատտեի անվան պոլիկլինիկա» ՓԲԸ-ի շենքի երկրորդ հարկի միջանցքի, շենքի երկու ճակատներում տեղակայված տարհանման ելքերի աստիճանավանդակների վերանորոգման համար: Նշված վերանորոգման աշխատանքներն իրականացնելու համար պոլիկլինիկայի պատվերով «Աքարա» ՍՊԸ-ի կողմից կազմվել է վերանորոգման աշխատանքների նախահաշիվ-ծավալաթերթ, ըստ որի վերանորոգման աշխատանքների նախահաշվային արժեքը կազմում է 6,590,0 հազ.  ՀՀ դրամ:
9. ՀՀ կառավարության և Ջինիշյան հիմնադրամի կողմից իրականացվել է ««Յոլյան» արյունաբանության և ուռուցքաբանության կենտրոն» փակ բաժնետիրական ընկերության Արյան բանկի նոր մասնաշենքի կառուցման և բժշկական սարքավորումներով ու գույքով հագեցման աշխատանքներ: Արդեն իսկ իրականացվել են շինարարական աշխատանքները, սակայն շինարարական աշխատանքների ընթացքում անհրաժեշտություն է առաջացել կատարել հավելյալ ծավալի նախագծային աշխատանքներ, որի արդյունքում ավելացել է շինարարական աշխատանքների ծավալները, որի համար Ընկերության մոտ առաջացել է 41,285.7 հազ. դրամ ֆինանսավորման կարիք: Ընդհանուր շինարարության պայմանագրային արժեքը կազմում է 595,285.7 հազ. դրամ, սակայն ՀՀ կառավարության և Ջինիշյան հիմնադրամի կողմից հատկացվել է 554,000.0 հազ. դրամ, տարբերությունը կազմում է 41,285.7 հազ. դրամ: Արյան բանկի կառուցման համար ՀՀ կառավարության կողմից հատկացվել է ընդհանուր 321,198,9 հազ. դրամ, մասնավորապես. ՀՀ կառավարության 2022 թվականի դեկտեմբերի 22-ի N 2008-Ն, 2023 թվականի նոյեմբերի 2-ի թիվ 1903-Ն և 2024 թվականի օգոստոսի 22-ի N 1340-Ն որոշումներով ««Յոլյան» արյունաբանության և ուռուցքաբանության կենտրոն» փակ բաժնետիրական ընկերության կանոնադրական կապիտալն ավելացվել է համապատասխանաբար 80,000.0 հազ., 40,004.4 հազ. և 201,193.9 հազ. դրամներով։ Միաժամանակ հաշվի առնելով նոր կառուցվող Արյան բանկի պայմանագրային պարտավորությունների մարման անհրաժեշտությունը նախատեսվում է հատկացնել 41,285.7 հազ. դրամ: Խնդրի կարևորությունից և արյան բանկի շինարարական աշխատանքները ավարտին հասցնելու համար անհրաժեշտություն է առաջացել ««Յոլյան» արյունաբանության և ուռուցքաբանության կենտրոն» փակ բաժնետիրական ընկերության կանոնադրական կապիտալը ավելացնել 41,285.7 հազ ՀՀ դրամով` բաժնետոմսերի քանակի ավելացմամբ: Նախատեսվում է բաժնետոմսերի քանակը ավելացնել 8,100 հատ բաժնետոմսով, 1 բաժնետոմսի անվանական արժեքը 5097 ՀՀ դրամ:
10. Նվազեցումները նախատեսվում է իրականացնել 1126. «Առողջապահության ոլորտում պետական քաղաքականության մշակում, ծրագրերի համակարգում և մոնիտորինգ»   ծրագրի 31003 «Առողջապահական կազմակերպությունների կառուցում, վերակառուցում» միջոցառման հետևյալ օբյեկտներից.
· «Վարդենիսի բժշկական կենտրոն» ՓԲԸ-ի համար 2025 թվականի հատկացումների հաշվին` 101,127.9 հազ. դրամ, նշված օբյեկտի մասով նախատեսվում է, որ շինարարական աշխատանքները չեն սկսվելու 2025 թվականին` նախագծման աշխատանքները դեռ ընթացքի մեջ են, շինարարական աշխատանքները նախատեսվում է իրականացնել` 2026 թվականից:  
· «Դատաբժշկական գիտագործնական կենտրոն» ՊՈԱԿ-ի Բերդի ստորաբաժանման կառուցման 2025թ. հատկացված միջոցներից` 22,744.4 հազ, դրամ,
· ՀՀ Սյունիքի մարզի «Կապանի բժշկական կենտրոն» ՓԲԸ-ի, ՀՀ Սյունիքի մարզի «Գորիսի բժշկական կենտրոն» ՓԲԸ պոլիկլինիկաների կառուցման համար 2025թ-ին հատկացված միջոցներից 300,000.0 հազ. դրամի չափով:
· «Սպիտակի ԲԿ» ՓԲԸ-ի համար հատկացված 50,000.0 հազ. դրամի չափով, նշված օբյեկտի մասով նախատեսվում է, որ շինարարական աշխատանքները չեն սկսվելու 2025/2026 թվականներին հաշվի առնելով ֆինանսական հատկացումները: 
· ՀՀ ԱՆ «Հոգեկան առողջության պահպանման ազգային կենտրոն» ՓԲԸ-ի շինարարական աշխատանքների համար հատկացված միջոցներից` 76,411.6 հազ. դրամի չափով և «Սպիտակի բժշկական կենտրոն» ՓԲԸ-ի նախագծային աշխատանքներից` 5,000.0 հազ. դրամի չափով, նվազեցումները պայմանավորված է նրանով, որ 2025 թվականին չի իրականացվելու հատկացված ֆինանսական միջոցների չափով և առկա են լինելու թերակատարումներ:
· նվազեցումները նախատեսվում է նաև 31002. «Առողջապահական կազմակերպությունների վերազինում» միջոցառումից` 12,462.7 հազ. դրամի չափով` չբաշխված միջոցներից:
2. Ակնկալվող արդյունքը․
	ՀՀ Կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» թիվ 1902-Լ որոշման «Առողջապահության նախարարություն» բաժնի միջոցառումների ժամանակին և պատշաճ կատարում: 
3. Իրավական ակտի նախագիծը մշակող պատասխանատու մարմինը.
Նախագիծը մշակվել է Հայաստանի Հանրապետության առողջապահության նախարարության ֆինանսատնտեսագիտական վարչության աշխատակիցների կողմից։
4. Պետական բյուջեի եկամուտներում և ծախսերում սպասվելիք փոփոխությունների մասին. 
Նախագծի ընդունմամբ Հայաստանի Հանրապետության պետական բյուջեում եկամուտների և ծախսերի մասով նախատեսվում է դեֆիցիտի ավելացում 41.3 մլն դրամի չափով, որը հատկացվելու է 1126. «Առողջապահության ոլորտում պետական քաղաքականության մշակում, ծրագրերի համակարգում և մոնիտորինգ»   ծրագրի 31003 «Առողջապահական կազմակերպությունների կառուցում, վերակառուցում» միջոցառման ֆինանսական միջոցներից։
5.  ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ.
[bookmark: _Hlk192689337]Նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։
Նախագծի մշակման համար կիրառված իրավական ակտերն են` «Հայաստանի Հանրապետության կառավարության 2024 թվականի դեկտեմբերի 27-ի «Հայաստանի Հանրապետության 2025 թվականի պետական բյուջեի կատարումն ապահովող միջոցառումների մասին» N 2060-Ն որոշումը:
6.  Կապը  ռազմավարական փաստաթղթերի հետ. Հայաստանի վերափոխման ռազմավարություն 2050, կառավարության 2021-2026թթ, ծրագիր, ոլորտային և /կամ այլ ռազմավարություններ.
Ներկայացված նախագիծը բխում է ՀՀ կառավարության  2021 թվականի օգոստոսի 18-ի N 1363-Ա որոշմամբ հաստատված ՀՀ կառավարության 2021-2026թթ ծրագրի, «4.5 Առողջապահություն» մասի դրույթներից, մասնավորապես առողջապահական կազմակերպությունների շենքային պայմանների բարելավում: 
 
